
Անհրաժեշտությունը` <<<<Երևան Ջուր>>, <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների կողմից սպասարկվող գույքի օգտագործման իրավունքը վարձակալությամբ փոխանցման ձևի և գործընթացը կազմակերպող միջգերատեսչական հանձնաժողովի ստեղծման մասին>> ՀՀ կառավարության որոշման նախագծի նախապատրաստման համար հիմք են հանդիսացել ՀՀ կառավարության 2014 թվականի մայիսի 19-ի  N511-Ա որոշմամբ հաստատված ՀՀ կառավարության  ծրագրի 2.2.8.2 կետի համապատասխան դրույթները, ՀՀ  կառավարության 2014 թվականի օգոստոսի 14-ի N883-Ն որոշմամբ հաստատված` <<Պետական-մասնավոր գործընկերության հետագա զարգացմանն ուղղված Հայաստանի խմելու ջրի ոլորտի բարեփոխումների գործողությունների>> ծրագրի 3-րդ  կետը և 4-րդ կետի              7-րդ ենթակետը, ՀՀ կառավարության 2014 թվականի օգոստոսի 14-ի <<Երևան Ջուր>>, <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների կողմից սպասարկվող տարածքներում պետական-մասնավոր գործընկերության ձևը և ժամկետը սահմանելու մասին>> N888 


Ն որոշման 1-ին  կետը, ինչպես նաև ՀՀ կառավարության 17.03.2005թ. N658-Ն որոշման 4-րդ կետը: 
Պետք է նշել, որ Վերակառուցման և զարգացման եվրոպական բանկի (ՎԶԵԲ-ի) ֆինանսավորմամբ կընտրվի ջրամատակարար ընկերությունների կողմից սպասարկվող գույքի վարձակալությամբ փոխանցման (վարձակալի ընտրության) գործընթացի անցումային խորհրդատու, որի կողմից կտրվի  համապատասխան եզրակացության այդ գույքի վարձակալությամբ փոխանցման ձևի վերաբերյալ (անցումային խորհրդատուի ընտրության մրցույթը հայտարարվել է 2014 թ. նոյեմբերի 5-ին):
 Որոշման նախագծով ստեղծվող միջգերատեսչական հանձնաժողովը, հիմք ընդունելով ՀՀ կառավարության 2014 թվականի օգոստոսի 14-ի N883-Ն որոշմամբ հաստատված ծրագրի 4-րդ կետի 7-րդ ենթակետը և հաշվի առնելով անցումային խորհրդատուի կարծիքը համապատասխան առաջարկություն կներկայացնի ՀՀ կառավարություն: Պետք է նշել, որ անցումային խորհրդատուն` հիմք ընդունելով տեխնիկական առաջադրանքը, կներկայացնի կարծիք վարձակալի ընտրության ընթացակարգի վերաբերյալ` ելնելով առկա (<<Դորշ Ինտերնեյշընալ Քոնսալթանթս>>, <<Հիդրոֆիլ ԱյՍի>>, <<Վի Ջի Էմ Փարթներս>> և <<Հիդրոէներգետիկա>> ընկերությունների կոնսորցիումի) ուսումնասիրության, անհրաժեշտության դեպքում նաև լրացուցիչ ուսումնասիրության արդյունքներից: 
Որոշման նախագծի նախապատրաստումը պայմանավորված է նաև խմելու ջրի  ոլորտում պետական-մասնավոր գործընկերության զարգացման անհրաժեշտությամբ` ուղղված ջրային համակարգերի կառավարման արդյունավետության հետագա բարելավմանը: 
Ընթացիկ իրավիճակը և խնդիրները` հաշվի առնելով, որ <<Երևան Ջուր>> փակ բաժնետիրական ընկերության վարձակալության պայմանագրի, <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների կառավարման պայմանագրերի ժամկետները լրանում են 2016 թվականի մայիսի 31-ին, որից հետո անհրաժեշտություն է առաջանում շարունակել և զարգացնել այդ ընկերությունների կողմից օգտագործվող 

ջրային համակարգերի և այլ գույքի մասնավոր կառավարումը, ՀՀ կառավարության 14.08.2014թ. N 888-Ն որոշմամբ սահմանվել է` 2014 թվականի հունիսի 1-ից այդ գույքի օգտագործման իրավունքը փոխանցվում է վարձակալությամբ: Այդ գործընթացն իրականացնելու նպատակով անհրաժեշտ է ստեղծել միջգերատեսչական հանձնաժողով:
Տվյալ բնագավառում իրականացվող քաղաքականությունը` խմելու ջրի ոլորտում իրականացվող բարեփոխումների շրջանակներում պետական-մասնավոր գործընկերության զարգացումն է` միջազգային մասնավոր կառավարչի` վարձակալի ներգրավմամբ:
Կարգավորման նպատակը և բնույթը` որոշման նախագծի կարգավորման նպատակը` ջրամատակարար ընկերությունների կողմից օգտագործվող գույքը վարձակալությամբ փոխանցման  գործընթացը կազմակերպող միչգերատեսչական հանձնաժողովի ստեղծումն է և այդ գույքի վարձակալության ձևի սահմանումն է:
Նախագծի մշակման գործընթացում ներգրավված ինստիտուտները և անձինք` որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից: 
Ակնկալվող արդյունքը` <<Երևան Ջուր>>, <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների կողմից սպասարկվող բնակավայրերում կայուն, հուսալի և անվտանգ ջրամատակարարում ու անխափան ջրահեռացում, բաժանորդներին մատուցվող ջրամատակարարման և ջրահեռացման ծառայությունների որակի հետագա բարձրացում, հիդրոտեխնիկական կառուցվածքների արդիականացում, ջրի արդյունավետ օգտագործում և բնապահպանական խնդիրների կարգավորում:


